
LEOTO LA MOLEMA LWA MOLETE WA MOLELO

 (21)

Monkgo o o bosulasula o ne o tletse mo moweng. Morena Jesu a re go nna, ‘‘go na le dikhuti tse dintsi mo leotong la molema la molete wa molelo. Mogorogoro o o ntsha dikala tse dintsi tse di tsenelelang go ya dikarolong tse dingwe tsa molete wa molelo. Fela sa ntlha gone jaanong re tlile go dula nakwana mo leotong la molema.

‘‘Dilo tse o tlileng go di bona di tlile go nna le wena ka metlha. Lefatshe le tshwanetse go itse ka bonnete jwa molete wa molelo. Badiradibe ba bantsi le bangwe ba batho ba Me ga ba dumele gore molete wa molelo o teng. O tlhophilwe ke Nna go tlhagisa dinnete tse go bone. Dilo tsotlhe tse ke tlileng go go di bontsha ka molete wa molelo le tsotlhe tse dingwe ke boammaaruri.’’ 

Morena Jesu o itlhagisitse go nna ka popego ya lesedi le legolo, bogolo jwa go gaisa jwa letsatsi. Popego ya motho e ne e le mo gare ga lesedi leo. Nako tse dingwe ke ne ke bona Morena Jesu a le popegong ya motho, mme nako tse dingwe o ne a le popegong ya mowa.
(22)
A bua gape a re, ‘‘ngwanaake, ga Ke bua, Modimo Rara o buile. Modimo Rara le Nna re seopo sengwe. Gopola go rata, go feta tsotlhe, le go itshwarelana. Etla jaanong, ntshale morago.’’ 
Ga re tsamaya, ke fa mewa ya bosula e tshaba go tswa felong mo Morena Jesu a leng teng. ‘Modimo tlhe, Modimo tlhe,’ ka buela godimo. ‘‘Go tlile go latela eng?’’ 

Jaaka ke setse ke tlhalositse, tiro tsotlhe tsa ditokololo tsa mmele di teng di feletse moleteng wa molelo. Ditokololo tsa mmele wa me jaanong di ne di dira ka bokgoni jotlhe jo bo ko setlhoeng. Letshogo le ne le matlhakoreng otlhe, le dikotsi tse di sa tlhalosegeng di saila gotlhe. Mogato o mongwe le o mongwe o ke neng ke o tsaya o le makete go gaisa wa pele. 
Go ne go le dikgorwana tse di lekanang le matlhaba phefo a mannye mo godimo mo mogorogorong, di bula di tswala ka bonako thata. Go kuelela go ne go tletse moweng jaaka dibupiwa tse dintsi tsa bosula di fofela godimo mathokong a rona, go ya go tswa ka dikgorokgolo tsa molete wa molelo. Ka bonakonyana ke fa re fitlhile kwa bo felelong jwa mogorogoro. Ke ne ke thothomela ke tshogile ka ntlha ya kotsi le letshogo le le re dikaganyeditseng.

Ke ne ke lebogela tshireletso ya Morena Jesu thata. Ke leboga Modimo ka maatla a gaagwe a a gaisang ka go re sireletsa, le fa re le dikhuting tsa molete wa molelo. Tota le ka thebe eo ya tshireletso ke ne ke ntse ke nagana ‘ e seng thata ya me Rara, mme a ya gago e dirwe.’

(23)

Ka lebelela mmele wa me. Ka lemoga sa ntlha gore ke ne ke le mo sebopegong sa mowa, mme popego e e ne ele mo setshwanong sa me. Ka ipotsa go re go latela eng.

Morena Jesu le nna ra gatoga go tswa mogorogorong go tsamaya ka tselana e e naleng matlhakoreng a yone lefatshe le le bulegileng. Go ne go nale dikhuti tsa molelo gotlhe mo matlho a neng a fitlhelela teng. Dikhuti tse di ne di le bogolo jwa maoto a mane ka bophara le maoto a le mararo ka boteng, go tshwana le sejana. Morena Jesu a re, ‘‘Dikhuti tsa go tshwana le e di di ntsi mo leotong la molema lwa molete wa molelo. Etla, ke tla go bontsha tse mmalwa tsa tsone.’’
Ke ne ka ema mo thoko ga Morena Jesu mo tselaneng mme ka lebelela mo gare ga nngwe ya dikhuti tse. Matlapa a a naleng bokgoni jwa go oketsa maatla a molelo a ne a tseneletse matlhakoreng a khuti  a le mahibidu go tshwana le magala a a fisang a molelo. Mo gare ga khuti go ne go na le mowa wa motho yo o saleng a swa a ya moleteng wa molelo. Molelo o ne o simolola kwa tlase, o feelela go ya godimo o be o apesa mowa o o latlhegileng o ka kgabo. Ka sebekanyana molelo o o ne o fokotsega go fitlha o le monnye kwa fatshe, morago o feelele gape go ya go pagama mowa o o sotlegileng mo khuting o, ka modumo wa go ragoga.

Ka lebelela ka bona gore mowa o o latlhegileng mo khuting o kampeletswe gare ga popego ya mmele wa masapo. ‘‘Morena wa me,’’ ka kuelela ga ke bona, ‘‘a ga o kgone go ba golola?’. 

(24)

A pono e e botlhoko! Ka nagana, Se e kaa ba nna. Ka bua ka re, ‘‘Morena a botlhoko go itse gore mowa o o phelang o mo teng moo.’’ 
Ka utlwa selelo go tswa khuting ya ntlha. Ka bona mowa mo popegong ya mmele wa masapo, o lela o re, ‘Morena Jesu nna le kutlwelobotlhoko!’

Ka bua ka re, ‘‘Oh Morena tlhe!’ Lentswe e ne e le la mosadi. Ga ke mo lebile ke fa ke batla go mo goga go tswa molelong. Go mmona ga nkutlwisa botlhoko.

Popego ya mmele wa masapo ya mosadi a na le mouwane yo o bosetlha jo bo leswe mo teng o ne o bua le Morena Jesu. Ka kgakgamalo ka mo reetsa. Nama e e bodileng e ne e akgega ka menathwana go tswa masapong a gaagwe, mme, e re fa e sha e wele fatshe mo khuting. Mo go neng go le matlho teng ke fa ele diphatla tse di lolea fela. O ne a sena moriri. 
Molelo o ne o simolola maotong a gaagwe ka kgabo e nnye, o gole ga o tlhatlhoga le go mo pagama mmele. Mosadi yo o ne a bonala a sha ka nako tsotlhe, le fa kgabo ya molelo e le kwa tlase. Go tswa botenyeng jwa gaagwe ke fa go tswa dilelo le mengunonguno ya tatlhego, ‘‘Morena, Morena, ke batla go tswa mo!’’ 

A nnela go leka go fitlhelela go Morena Jesu. Ka lebelela Morena Jesu, mme ka bona kutlhobotlhoko e e tseneletseng sefatlhegong sa gaagwe.

(25)

Morena Jesu a re go nna, ‘ngwanaake, o mo go itsese lefatshe gore sebe se felela le go tlisa loso, le go re molete wa molelo o teng.’ 

Ka lebelela mosadi yo gape, mme ke fa diboko di gagaba go tswa masapong a mmele wa gaagwe wa masapo. Di ne di sa fisiwe ke molelo. Morena Jesu a re, ‘‘Mosadi yo o a itse mme o a di utlwa diboko mo teng ga gaagwe.’’ 

‘‘Modimo, nna le kutlwelobotlhoko!’’ ka kuelela fa molelo o fitlha setlhoeng gape o tshimolola go fisa ka setlhogo gape. Dikeledi tse di kgolo le tlhoafalo e e kwa teng ya tsikinya popego ya mosadi-mowa. O ne a latlhegile. Go se na mokgwa wa go tswa. ‘‘Morena Jesu, ke ka ntlha ya eng a le fano?’’ ka botsa ka lentswe le le kwa tlase ka ke ne ke tshogile thata.

Morena Jesu a re, ‘‘E tla”
Tselana e re neng re tsamaya ka yone e ne ele matswakabele, e tsena e tswa gareng ga dikhuti tsa molelo gotlhe kwa matlho a me a neng a fitlhelela teng. Dilelo tsa baswi ba ba tshelang, di tlhakane le mengunonguno le go goa go go tsitsibanyang mmele, di ne di tla ditsebeng tsa me go tswa ntlheng tsotlhe. Go ne go sena dinako tsa tidimalo moleteng wa molelo. Monkgo wa nama e e suleng  le e e bolang o ne o imela mo moweng wa felo lo. 

Ra fitlha khuting e e latelang. Mo gare ga khuti e, e e neng e lekana le ya pele, go ne go nale popego e nngwe ya mmele wa masapo. Lentswe la monna la kueletsa ka selelo go tswa mo teng ga khuti le re, ‘‘Morena, nkutlwele botlhoko!’’ Ke fa ba ne ba bua mo ke neng ke kgona go itse gore a mowa ke monna kgotsa mosadi. 

Go ne go tswa selelo ka dikeledi tsa masetlapelo monneng yono. ‘‘Ke a ikwatlhaya mo go maswe, Morena Jesu. Intshwarele. Nkhitse mo. Ke ntse ke le mo felong le la tshotlego dingwaga. Ke a go rapela, nkgolole!’’ Dikeledi tse di maatla di ne di tsikinya mmele wa gaagwe wa masapo ga a rapela, ‘‘Tsweetswee, Morena Jesu, nkgolole.’’ Ga ke lebelela Morena Jesu ka bona le ene a lela.

Monna yo a tswelela ka go lela go tswa khuting ya molelo a re, ‘‘Morena Jesu, a ga ke a sotlega go lekana ka ntlha ya dibe tsa me? Ke dingwaga di le 40 go tloga lesong lwa me.’’
Morena Jesu a re, ‘‘Go kwadilwe ga twe, ‘ba ba tshiamo ba tla phela ka tumelo!’ Botlhe ba ba sotlakakang le ba ba sa dumeleng ba tla nna le karolo ya bona nokeng ya molelo. O ganne go dumela nnete. Ke gantsi batho ba me ba rometswe kwa go wena go go bontsha tsela, mme wa gana go ba reetsa. O ne wa ba tshega wa gana efangedi. Le fa ke ntse ke go swetse sefapaanong, o ne o sotla ka Nna wa gana go ipobola dibe tsa gago. Rre wa me o go neile ditshono tse dintsi go pholosiwa. Ga o kabo fela wa reetsa!’’ Morena a lela.

(27)

‘‘Ke a itse, Morena, ke a itse!’’ monna yo a kuelela ka selelo. ‘‘mme fela ke a ipobola jaanong.’’
‘‘Go thari!’’ ga bua Morena Jesu, ‘‘katlholo e setse e neetswe.’’
Monna yo a nna a tswelela ka puo a re, ‘‘Morena, ba bangwe ba losika lwa me ba fitlhela mo, ka le bone ba gana go ipobola. Tsweetswee , Morena, ntetle gore ke ye go ba tsibosa go ipobola dibe tsa bona ga ba sale lefatsheng. Ga ke batle gore batle fa.’’ 

Morena Jesu a re, ‘‘Ba na le baruti, barutadikwalo le bagolo- botlhe ba tsamaisa le go ruta efangedi. Ba tlaa ba bolelela. Ba na le gape le molemo wa tsamaiso ya puisano e e ntshwa le mekgwa e mengwe e mesha, ya go ithuta ka Nna. Ke ba romeletse badiri gore ba dumele le go pholosiwa. Ga ba sa dumele fa ba utlwa efangedi, ga ba kitla ba fetoga le fa motho a ka tsoga baswing.’ 

Ga monna yo a utlwa se, a tenega a simolola go rogana. Mafoko a bosula a go tlhapaola Modimo a tswa go ene. Ka lebelela ka kgamarego jaaka kgabo ya molelo e tlhatloga mme nama ya gaagwe e e suleng e e bolang e simolola go sha le go wa. Ka bona mowa wa monna yo mo gare ga lekgagapa le le suleng la gaagwe. O ne o tshwana le mouwane o o bosetlhana jo bo leswe, o tletse mo mmeleng wa gaagwe wa masapo.

(28)

Ka retogela go Morena Jesu ka re, ‘‘Morena, a maswe a kana kana!’’
Morena Jesu a araba a re, ‘‘molete wa molelo o teng; katlholo e teng. Ke ba ratang jang fela, ngwanaake. Se ke tshimologo fela ya dilo tse di tshosang tse ke tshwanetseng go go di bontsha. Go na le go gontsi go go tlileng go latela. 

‘‘Mpolelele lefatshe gore molete wa molelo o teng, gore banna le basadi ba tshwanetse go ipobola dibe tsa bone. Etla, ntshale morago. Re tshwanetse go tswelela pele.’’ 

Mo khuting e e latelang go ne go nale mosadi wa mmele o monnye tota a lebega a ka nna le dingwaga di le 80. Ga ke kgone go tlhalosa gore ke itsitse jang dingwaga tsa gaagwe, fela ke ne ke di itse. Kgabo e e sa feleng e ne e tlositse letlalo la gaagwe go tswa masapong, go setse masapo fela le mowa wa mouwane o leswe ka mo gare. Ke ne ke lebile ga molelo o mo fisa. Ka bonako ke fa go setse fela masapo le diboko tse di neng di gagaba mo teng, tse molelo o neng o sa kgone go di fisa. 

‘‘Morena, go tshosa jang!’’ ka kueletsa. ‘‘Ga ke itse fa nka kgona go tswelela pele, ka golo fa go maswe le go tshosa go feta ka moo motho o ka dumelang ka teng.’’ Gotlhe ko matlho a me a neng a fitlhelela teng, mewa e ne e sha dikhuting tsa molelo.

‘‘Ngwanaake, ke sone se o se tletseng fa,’’ Morena Jesu a araba. ‘‘O tshwanetse go itse le go bua boammaaruri ka molete wa molelo. 

(29)

Legodimo le teng! Molete wa molelo o teng! Etla, re tshwanetse go ya pele.’’ 

Ka retoga go leba mosadi yo. O ne a lela ka pelo e e hutsafetseng. Ga ke ntse ke mo lebile, a tlisa matsogo a gaagwe mmogo, jaaka a motho a rapela. Ka palelwa ke go itshoka, ka lela. Ke ne ke le mo mmeleng wa semowa, mme fela ke lela. Ka itse gore batho mo moleteng wa molelo le bone, ba na le maikutlo a dilo tsotlhe tse. 
Morena Jesu a ne a itse dikakanyo tsa me. ‘‘Ee, ngwanaake,’’ a bua le nna, ‘‘ba a di utlwa. Fa batho ba tla mo, ba nale maukutlo le di kakanyo tse ba neng ba ntse ba nale tsone kwa lefatsheng. Ba gopola malapa le ditsala tsa bone le dinako tsotlhe tse ba neng ba nale tshono ya go ipobola dibe mme ba gana go dira jalo. Kgakologelo e dula e nale bone nako tsotlhe. Ga fela e kabo ba sale ba dumela efangedi ba ipobola dibe ba sokologa pele go nna thari.’’
Ka leba mosadimogolo yo gape, mme jaanong ka lemoga gore o na le leoto le lengwe fela, le go re go ne go le diphatlhana di epilwe mo masapong a dinoka tsa gaagwe. Ka botsa ka re, ‘‘ke eng tse, Morena Jesu?’’ 

A nkaraba a re, ‘‘ngwana, e rile a sa le kwa lefatsheng, a bo a na le kankere a le mo ditlhabing tse dintsi. O ne a dirwa karo go falotsa botshelo jwa gaagwe. A nna mosadimogolo yo o pelokgopo dingwaga tse dintsi. Batho ba me ba bantsi ba tlile go ene go mo rapelela le go mo bolelela gore ke kgona go mo fodisa. 
(30)

A re go bone, ‘ke Modimo a ntirileng se,’ a gana go ipobola le go dumela efangedi. O ne a kile a bo a nkitse Nna, mme morago ga nako a feleletsa a ntlhoile. 
‘‘A bua gore ga a tlhoke Modimo, mme ga a batle gore ke mo fodise. Go ntse go le jalo ke ne ka mo rapela ka ke ne ke ntse ke batla go mo thusa, ke batla go mo fodisa le go mo tshegofatsa. A mpha mokwatla wa gaagwe a nkhutsa a nthoga. A nthaya a re ga a mpatle. Mowa wa me o ne o mo rapela. Tota le morago ga a sena go nkgana a retoga go nna, ke ne ke ntse ke leka go mo gogela ka mowa wa Me, mme a pala go reetsa. Bofelong a swa a tla fa.’’
Mosadimogolo a lelela Morena Jesu a re, ‘‘Morena Jesu, intshwarele jaanong tsweetswee. Ke maswabi ka ke tlhokile go ipobola ke sa le lefatsheng.’’ A lela ka botlhoko a mo kopa, ‘Ga fela ke ka bo ke ipobotse pele go nna thari! Morena, nthuse go tswa fa. Ke tla go direla. Ke tla dira ka tshiamo. A ga ke a sotlega go lekana? Ke emetseng go fitlhe go nna thari? Oh wee, ke senyeditseng tshono go fitlha Mowa wa gago o tlogela go kgaratlha le nna?’’

Morena Jesu a re go ene, ‘‘O filwe ditshono go latela ditshono go ipobola le go ntirela.’’ Mahutsana le kutlobotlhoko a ne a bonala a kwetswe gotlhe sefatlhegong sa Morena Jesu ga re tsamaya go tswa moo. 
Ga ke lebile mosadimogolo a lela, ka botsa, ‘‘go latela eng Morena?’’
(31)

Ke ne ke lemoga letshogo le re dikaganyeditse gotlhe mo moweng. Matlhotlhapelo, dilelo tsa ditlhabi le mowa wa loso di ne di tletse gotlhe. Morena Jesu le nna re ne re tsamaya ka kutlobotlhoko le go tlhomoga pelo go ya khuting e e latelang. Ke ka maatla a gaagwe fela, gore ke be ke kgonne go tswelela pele.Le fa re le kgakala le mosadimogolo, ke ne ke ntse ke kgona go utlwa dilelo tsa gaagwe tsa maikwatlhao le go rapela go itshwarelwa. Ka nagana gore e kete go ka bo go nale sengwe se nka se dirang go mo thusa. Modiradibe, tsweetswee sono o emela Mowa wa Modimo o tlhoboga go kgaratlha le wena. 

Mo khuting e e latelang go ne go nale mosadi mo mangweleng, e kete o batlana le sengwe. Le ene mmele wa gaagwe wa masapo o ne o tletse diphatlha. Masapo a ne a tlhageletse mme mosese wa gaagwe wa makgasa o kapile molelo. Tlhogoya gaagwe e ne e sena moriri, le mo go dulang matlho le nko e le diphatlha fela. Molelo o monnye o ne o tuka go dikologa maoto a gaagwe mo a khubameng teng, mme a ngapakaka matlhakore a khuti mo matlapeng a a oketsang bogale jwa molelo a leng. Molelo o ne o kgomaretse matsogo a gaagwe, le nama e e suleng e nnetse go wa ga a epa. 

Dilelo tse di tseneletseng di ne di tsikinya mmele wa gaagwe. ‘‘Oh Morena wee, Morena wee,’’ a lela, ‘‘ke batla go tswa.’’ Ga re lebeletse a bo a fitlha ko godimo ga khuti ka maoto a gaagwe. Ke ne ke nagana go re o tlile go tswa fa letemone le legolo, la diphuka tse dikgolo tse e keteng di robegile fa godimo mme di akgega ka matlhakore, le mo tabogela. Le ne le na le mmala o bosetlha-bontsho le na le moriri gotlhe mmeleng o mogolo wa lone. Matlho a lona a ne a agetswe ko teng mo tlhogong, mme bogolo jwa lone bo ka lekana le jwa bera e kgolo. 

(32)

Letemone la mo ragogela la mo kgoromeletsa ka maatla morago go boela khuting le molelong. Ka lebelela ka letshogo e maatla ga a wela. Ka mo utlwela botlhoko jang fela. Ke ne ke batla go mo tsaa ke mo tshware matsogong a me, ke kope Modimo go mo fodisa le go mo ntsha felong leo. 
Morena Jesu a itse dikakanyo tsa me, a re, ‘‘ngwanaake, katlholo e setse e ntshitswe. Modimo o buile. Le nako eo o neng a le ngwana ka yone, ke mmeditse ka bo ka mmitsa gore a ipobole mme a direle Nna. Ga a tla go tshwara ngwaga wa bo some le borataro (16), ka tla go ene ka re, ‘Ke a go rata. Neela botshelo jwa gago go nna, mme o tle o ntshale morago ka ke go bileditse lebaka le le tlhopegileng.’ Ke mmiditse botshelo jwa gaagwe jotlhe, mme a pala go reetsa. A nthaya a re, ‘tsatsi lengwe ke tla go direla. Ga ke na nako ya gago jaanong. Gago nako, gago nako, ke na le botshelo jwa me jwa monate. Gago nako, gago nako go direla Wena Morena Jesu. Kamoso ke tla go direla.’ Kamoso ga ya aka ya tla, ka e sale a leta sebaka thata, ga nna thari. 

Mosadi yo a lelela Morena Jesu a re, ‘‘mowa wa me o mo pogisegong ka nnete. Ga go na mokgwa wa go tswa. Ke a itse gore ke ne ke batla lefatshe go feta wena, Morena. Ke ne ke batla leruo, go itsege le go atlega, mme ka di bona. Ke ne ke kgona go reka sengwe le sengwe se ke neng ke se batla, go se yo o ntaelang. Ke ne ke le mosadi yo montle go gaisa botlhe, e le nna yo o aparang go gaisa botlhe, metlheng ya me. Mme ke ne ke nale leruo, ke itsege, ke atlegile, ka tla go lemoga gore ke ne ke sa kgone go di tsaa le nna losong. Oh Modimo wee, molete wa molelo o bosulasula.

(33)

Ga ke na boikhutso motshegare le bosigo. Ke bo ke ntse ke le ditlhabing le pogisegong. Nthuse, Morena,’’ a kuelela. 

Mosadi yo a lebelela godimo go Morena Jesu ka tlhoafalo e e kana kang a re, ‘‘Morena wa me yo o molemo, ga nka bo ke setse ka go reetsa! Ke tlile go ikwatlhaela seo go ya bosakhutling. Ke ne ke naganne go go direla tsatsi lengwe-ga ke setse ke ipaakantse. Ke itheile ka re o tla nna o nkemetse. Ka tla ka fosa gagolo ka seo! Ke ne ke le mongwe wa basadi ba ba neng ba batliwa ke botlhe ka ntlha ya bontle jwa me. Ke ne ke itse fa Modimo a batla gore ke ipobole dibe, ke sokologe. Botshelo jwa me jotlhe O ne a nkgogela ka dikgole tsa lerato, mme nna ka tseela gore nka dirisa Modimo jaaka ke ne ke dirisa batho ba bangwe botlhe. Ke re o tla nna a ntse a le teng. Ee ke nnete, ke ne ke dirisa Modimo! O ne a leka ka thata gore ke dirile Ene, mme nako yotlhe ke ne ke nagana gore ga ke mo tlhoke. Mmalo wee, ka tla ka fosa! Ka gore Stane o ne a simolola go ntirisa, mme ka simolola go direla Satane, le go modirela go oketsega fa nako e tsamaya. Kwa bofelelong, ke ne ke mo rata go feta Modimo. Ka rata go dira dibe mme ka gana go retogela go Modimo.

‘‘Satane o ne a dirisa bontle le khumo ya me, le dikakanyo tsa me tsa nna tsa gore o tlile go nnaya maatla a kana kang. Le ka yona nako e, Modimo o ne a ntse a leka go nkgogela go Ene. Mme nna ka nagana gore, ke na le kamoso kgotsa le le latelang. Mme ya re letsatsi lengwe fa ke tsamaya ka sejanaga, mokgweetsi wa me a thula ntlo, nna ka swa. Morena, tsweetswee nkgolole.’’ Ga a bua mabogo a gaagwe a a masapo a otlologela go Morena Jesu, kgabo ya molelo yone e ntse e tsweletse go mo fisa.

(34)

Morena Jesu a re, ‘‘katlholo e setse e beilwe.’’ 

Dikeledi ke fa di wa marameng a Morena Jesu ga re fetela khuting e e latelang. Ke ne ke lelela mo pelong ka setlhogo sa molete wa molelo. ‘‘Morena wa tlhwatlhwa,’’ ka lelela go ena, ‘‘pogiso e, e boammaaruri thata.’’ Ga mowa o tla fa, ga go na tsholofelo, ga go bophelo, ga go lerato. Molete wa molelo o boammaaruri thata fela.’’ Ka dula ke nagana, gore ga gona mokgwa wa go tswa. O tshwanetse go tla go sha mo kgabong ya molelo go ya bosakhutling.

‘‘Nako e a re felelela,’’Morena Jesu a bua. ‘‘Re tla boa gape kamoso.’’ 

Tsala, ga e le gore o tshela mo sebeng, ipobole tsweetswee. Ga o kile wa pholosiwa o bo o retolela Modimo mokwatla, ipobole dibe o boele Modimong gone jaanong. Phela sentle o emele nnete. Itemoge o tsoge pele go nna thari, ga o ka dira jalo o ka nna le Morena legodimong go ya bosakhutling. 
Morena Jesu a bua gape a re, ‘‘Molete wa molelo o na le mmele (o bopegile go tshwana le mmele wa motho) o o robetseng ka mokwatla mo bo tenyeng jwa lefatshe. Molete wa molelo o na le popego ya mmele wa motho- o mogolo o be o nna le dikarolwana tse dintsi tsa pogisho. 

‘‘Gopola go bolelela batho ba lefatshe gore molete wa molelo o teng ka nnete. Dimilione tsa mewa e e latlhegileng di mo, mme bontsi bo ntse bo tla letsatsi le letsatsi. 

(35)

Ka letsatsi la katlholo le legolo, loso le molete wa molelo di tlile go latlhelwa mo nokeng ya molelo; seo e tla bo e le loso lwa bobedi.


